
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N 1924-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2082-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------
Համաձայն «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածների 1-ին մասերի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի դեկտեմբերի 3-ի «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի ընտանիքներին և հաշմանդամություն ձեռք բերած անձանց սոցիալական աջակցության միջոցառումը հաստատելու մասին» N 1924-Լ որոշման (այսուհետ՝ որոշում) մեջ կատարել հետևյալ լրացումները ու փոփոխությունը՝
1. որոշման և հավելվածի վերնագրերը «ԶՈՀԵՐԻ» բառից հետո լրացնել «, ԻՆՉՊԵՍ ՆԱԵՎ ԱՆՀԱՅՏ ԿՈՐԱԾՆԵՐԻ» բառերով.
1. որոշման և հավելվածի 1-ին կետերը «զոհերի» բառից հետո լրացնել «, ինչպես նաև անհայտ կորածների» բառերով.
1. որոշումը լրացնել հետևյալ բովանդակությամբ 1.1 կետով.
«1.1 Սույն որոշման իմաստով անհայտ կորած են համարվում 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով գտնվելու վայրն անհայտ, ինչպես նաև գերեվարված այն քաղաքացիական անձինք, որոնց տվյալներն առկա են Հայաստանի Հանրապետության մարդու իրավունքների պաշտպանի և Արցախի Հանրապետության մարդու իրավունքների պաշտպանի կողմից տրամադրված տեղեկատվության մեջ:».
4) հավելվածի 4-րդ կետը լրացնել հետևյալ բովանդակությամբ 6-րդ ենթակետով.
«6) անհայտ կորած քաղաքացիական անձանց ընտանիքների դեպքում՝ 1.000.000 դրամի չափով:».
5) հավելվածի 5-րդ կետի 4-րդ ենթակետը  «օրվա» բառից հետո լրացնել «(իսկ անհայտ կորածի դեպքում` 2020 թվականի սեպտեմբերի 27-ի)» բառերով, իսկ    «զոհված» բառից հետո լրացնել «կամ անհայտ կորած» բառերով.
6) հավելվածի 6-րդ կետում «ապրիլի 1-ը» բառերը փոխարինել «մայիսի 1-ը, (բացառությամբ անհայտ կորածի ընտանիքի և անհայտ կորածի կարգավիճակի հստակեցման արդյունքում այլ շահառուի, որի դեպքում դիմումը ներկայացվում է մինչև 2021 թվականի դեկտեմբերի 1-ը):» բառերով:
2. Հայաստանի Հանրապետության կառավարության 2020 թվականի դեկտեմբերի 17-ի «2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի ընտանիքներին և հաշմանդամություն ձեռք բերած անձանց սոցիալական աջակցության տրամադրման կարգը հաստատելու մասին» N 2082-Լ որոշման (այսուհետ՝ որոշում) մեջ կատարել հետևյալ փոփոխություններն ու լրացումները՝
1) որոշման և հավելվածի վերնագրերը «ԶՈՀԵՐԻ» բառից հետո լրացնել «, ԻՆՉՊԵՍ ՆԱԵՎ ԱՆՀԱՅՏ ԿՈՐԱԾՆԵՐԻ» բառերով.
2) որոշման և հավելվածի 1-ին կետերը «զոհերի» բառից հետո լրացնել «, ինչպես նաև անհայտ կորածների» բառերով.
3) հավելվածի 
ա. 3-րդ կետում «ապրիլի 1-ը» բառերը փոխարինել «մայիսի 1-ը, (բացառությամբ անհայտ կորածի ընտանիքի և անհայտ կորածի կարգավիճակի հստակեցման արդյունքում այլ շահառուի, որի դեպքում դիմումը ներկայացվում է մինչև 2021 թվականի դեկտեմբերի 1-ը)» բառերով.
բ. 3-րդ կետի 2-րդ ենթակետը «զոհված» բառից հետո լրացնել «, ինչպես նաև անհայտ կորած» բառերով.
գ. 3-րդ կետի 2-րդ ենթակետի «ա» պարբերությունը «և» բառից հետո լրացնել «զոհված քաղաքացիական անձանց ընտանիքների դեպքում՝» բառերով, իսկ «տեղեկանքի» բառից հետո լրացնել «կամ Հայաստանի Հանրապետության մարդու իրավունքների պաշտպանի կամ Արցախի Հանրապետության մարդու իրավունքների պաշտպանի փաստահավաք գործունեության արդյունքում կազմված քաղաքացիական անձանց սպանության դեպքերի վերաբերյալ զեկույցում ընդգրկված լինելու հանգամանքը հաստատող տեղեկանքի» բառերով.
դ. 3-րդ կետի 2-րդ ենթակետի «բ» պարբերությունը «կամ ամուսնության» բառերից հետո լրացնել «ակտի» բառով, իսկ «զոհվածի» բառից հետո լրացնել «, ինչպես նաև անհայտ կորածի» բառերով.
ե. 3-րդ կետի 2-րդ ենթակետի «գ» պարբերությունը «կամ ծննդյան» բառերից հետո լրացնել «ակտի» բառով, իսկ «զոհվածի» բառից հետո լրացնել «, ինչպես նաև անհայտ կորածի» բառերով.
զ. 3-րդ կետի 2-րդ ենթակետի «դ» պարբերությունը «ծննդյան վկայականի» բառերից հետո լրացնել «կամ ծննդյան ակտի գրանցման վերաբերյալ տեղեկանքի» բառերով, իսկ «զոհվածի» բառից հետո լրացնել «, ինչպես նաև անհայտ կորածի» բառերով.
է. 3-րդ կետի 2-րդ ենթակետի «զ» պարբերությունը «զոհվածի» բառից հետո լրացնել «, ինչպես նաև անհայտ կորածի» բառերով.
ը. 4-րդ կետում «զոհված» բառից հետո լրացնել «, ինչպես նաև անհայտ կորած» բառերը:
թ. 5-րդ կետի 3-րդ ենթակետը «զոհված» բառից հետո լրացնել «, ինչպես նաև անհայտ կորած» բառերով.
ժ. 5-րդ կետի 4-րդ ենթակետը «զոհված» բառից հետո լրացնել «, ինչպես նաև անհայտ կորած» բառերով.
ժա. 5-րդ կետի 6-րդ ենթակետը «զոհված» բառից հետո լրացնել «կամ անհայտ կորած» բառերով.
Ժբ. 6-րդ կետի 1-ին ենթակետի «զ» պարբերությունում «ապրիլի» բառը փոխարինել «մայիսի» բառով.
ժգ. 6-րդ կետի 1-ին ենթակետը լրացնել լրացնել հետևյալ բովանդակությամբ «է», «ը» և «թ» պարբերություններով.
«է. անհայտ կորած քաղաքացիական անձանց ընտանիքների դեպքում՝ 1.000.000 դրամ/շահառուների թիվ (գումարը բաժանվում է շահառուների միջև, եթե չկա նախատեսված գումարը մեկ շահառուի կողմից ստանալու մասին համաձայնություն).
ը. եթե առկա չէ անհայտ կորած քաղաքացիական անձանց ընտանիքների անդամների (շահառուների) վերաբերյալ ճշգրտված տեղեկատվություն, ապա հաշվարկվում է միանվագ դրամական օգնության նախնական չափ՝ 200.000 դրամ: 2021 թվականի դեկտեմբերի 1-ի դրությամբ միանվագ դրամական օգնության վերջնական չափի հաշվարկումը կատարվում է համաձայն սույն ենթակետի «է» պարբերության.
թ. եթե մինչև 2021 թվականի դեկտեմբերի 1-ը, անհայտ կորածի կարգավիճակի հստակեցման արդյունքում, շահառուի կողմից ներկայացվում է նոր դիմում, ապա միանվագ դրամական օգնության չափը հաշվարկվում է սույն ենթակետի «է» և «ը» պարբերություններով հաշվարկված միանվագ դրամական օգնության չափը նվազեցնելուց հետո՝ «ա» - «զ» պարբերություններով սահմանված կարգով:».
ժդ. 10-րդ կետում «մայիսի 1-ը» բառերը փոխարինել «հունիսի 1-ը (իսկ անհայտ կորածի ընտանիքի և անհայտ կորածի կարգավիճակի հստակեցման արդյունքում այլ շահառուի դեպքում՝ մինչև 2021 թվականի դեկտեմբերի 1-ը)» բառերով, իսկ «հունիսի 1-ը» բառերը փոխարինել «հուլիսի 1-ը (իսկ անհայտ կորածի ընտանիքի և անհայտ կորածի կարգավիճակի հստակեցման արդյունքում այլ շահառուի դեպքում՝ մինչև 2021 թվականի դեկտեմբերի 20-ը)» բառերով:
3. Առաջարկել Հայաստանի Հանրապետության մարդու իրավունքների պաշտպանին և Արցախի Հանրապետության մարդու իրավունքների պաշտպանին՝ սույն որոշումն ուժի մեջ մտնելուց հետո հնգօրյա ժամկետում Հայաստանի Հանրապետության աշխատանքի և սոցիալական հարցերի նախարարություն ներկայացնել 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում անհայտ կորածների, գերեվարվածների, ինչպես նաև նրանց ընտանիքի անդամների (ամուսին, զավակ, ծնող, քույր, եղբայր) ցուցակները (տվյալները)՝ ըստ անհրաժեշտության պարբերաբար թարմացնելով տվյալները:
4.  Սույն որոշման 2-րդ կետի 3-րդ ենթակետի «գ» պարբերության և «զ» պարբերության առաջին մասի գործողությունը տարածվում է 2020 թվականի դեկտեմբերի 17-ից հետո ծագած հարաբերությունների վրա:
   


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N 1924-Լ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2082-Լ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Կառավարության 2020 թվականի դեկտեմբերի 3-ի N 1924-Լ և դեկտեմբերի 17-ի N 2082-Լ որոշումներով (այսուհետ՝ որոշումներ) հաստատվել են 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի ընտանիքներին և հաշմանդամություն ձեռք բերած անձանց սոցիալական աջակցության միջոցառումը և աջակցության տրամադրման կարգը:
Առկա իրողություններով պայմանավորված՝ անհրաժեշտություն է առաջացել ընդլայնել որոշումներով սահմանված շահառուների ցանկը՝ դրանում ներառելով նաև քաղաքացիական անձանց շրջանում անհայտ կորածների, ինչպես նաև գերեվարվարների ընտանիքների անդամներին, ինչպես նաև երկարացնել դիմումների ընդունման ժամկետը:
1.1. Կարգավորման հարաբերությունների ներկա վիճակը և առկա խնդիրները 
Ադրբեջանի Հանրապետության կողմից 2020 թվականի սեպտեմբերի 27-ին սանձազերծված պատերազմի հետևանքով Հայաստանի Հանրապետության և Արցախի Հանրապետության քաղաքացիական անձանց շրջանում եղել են զոհեր, ինչպես նաև հաշմանդամություն ձեռք բերած անձինք, որոնք, համաձայն որոշումների, օգտվում են սոցիալական աջակցությունից: Սակայն քաղաքացիական անձանց շրջանում առկա են նաև անհայտ կորածներ (ինչպես նաև գերեվարվածներ), որոնք դուրս են մնացել պետության կողմից տրամադրվող սոցիալական աջակցությունից օգտվելու իրավունքից:
Պատերազմական գործողություններով պայմանավորված աջակցության միջոցառման շահառուների համար խնդիրներ են առաջացել պահանջվող փաստաթղթերը ներկայացնելիս:
1.2. Առկա խնդրի առաջարկվող լուծումը 
Առկա խնդիրներին լուծում տալու նպատակով առաջարկվում է ընդունել ներկայացվող նախագիծը, որով քաղաքացիական անձանց շրջանում անհայտ կորածների, ինչպես նաև գերեվարվածների ընտանիքների անդամները նույնպես կօգտվեն սոցիալական աջակցություն ստանալու իրավունքից, իսկ դիմումների ընդունման ժամկետ սահմանել մինչև 2021 թվականի մայիսի 1-ը՝ ապրիլի 1-ի փոխարեն, բացառությամբ անհայտ կորածների ընտանիքների անդամների կողմից ներկայացվող դիմումների, որոնց համար ներկայացման ժամկետ է սահմանվել 2021 թվականի դեկտեմբերի 1-ը:
2. Կարգավորման առարկան 
Ներկայացվող նախագծով կարգավորվում են 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում տուժած անձանց (ընտանիքներին) սոցիալական աջակցություն տրամադրելու հետ կապված հարաբերությունները:
Միաժամանակ, նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի ակնկալվում:
3. Իրավական ակտի կիրառման դեպքում ակնկալվող արդյունքը 
2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում անհայտ կորածների ընտանիքների ֆինանսական վիճակի բարելավում:




ԱՄՓՈՓԱԹԵՐԹ

	1. Նախագծով առաջարկվում է 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի ընտանիքներին և հաշմանդամություն ձեռք բերած անձանց սոցիալական աջակցության միջոցառման մեջ, ինչպես նաև միջոցառման տրամադրման կարգում «զոհերի» բառից հետո ավելացնել «և անհայտ կորածների» բառերը՝ միջոցառման շահառուների թվում ավելացնելով անհայտ կորած անձանց ընտանիքները: Գտնում ենք, որ «զոհերի և անհայտ կորածների» ձևակերպումը տվյալ դեպքում ընդունելի չէ, քանի որ «և» շաղկապի կիրառման պարագայում իմաստային առումով պարադոքսալ պահանջ է առաջանում (անհնար է միաժամանակ լինել զոհ և անհայտ կորած): Վերոգրյալից ակնհայտորեն հետևում է, որ կատարվող լրացման մեջ «և» շաղկապի փոխարեն հարկ է կիրառել «ինչպես նաև» բառերը: 
Նույնը վերաբերում է նաև նախագծի 1-ին կետի 3-րդ ենթակետով սահմանվող դրույթին՝ համաձայն որի որոշման իմաստով անհայտ կորած են համարվում գտնվելու վայրն անհայտ և գերեվարված այն քաղաքացիական անձինք, որոնց տվյալներն առկա են ՀՀ մարդու իրավունքների պաշտպանի և ԱՀ մարդու իրավունքների պաշտպանի կողմից տրամադրված տեղեկատվության մեջ:
	Ընդունվել է:

	2. Նախագծով նաև առաջարկվում է ՀՀ կառավարության 2020 թվականի դեկտեմբերի 3-ի N 1924-Լ որոշմամբ հաստատված միջոցառման շահառուների կազմում (2020 թվականի սեպտեմբերի 27-ից Ադրբեջանի կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի ընտանիքներ և հաշմանդամություն ձեռք բերած անձինք) ավելացնել անհայտ կորած և գերեվարված անձանց ընտանիքները, սակայն պարզ չէ, թե անհայտ կորածների և գերեվարվածների դեպքում որ օրն է համարվելու «դեպքը տեղի ունենալու օր»:
	

	3. Խնդրահարույց է նաև այն հանգամանքը, որ ՀՀ կառավարության 2020 թվականի դեկտեմբերի 17-ի N 2082-Լ որոշման մեջ կատարվող լրացումով չի հստակեցվում, թե անհայտ կորած և գերեվարված անձանց ընտանիքների դեպքում ինչ փաստաթուղթ պետք է ներկայացնի շահառուն:
	Չի ընդունվել:
Անհրաժեշտ կարգավորումները սահմանված են Նախագծի 2-րդ կետի 3-րդ ենթակետի «բ» - «է» պարբերություններով:

	4. Հավելվածի 10-րդ կետի համաձայն՝ նշանակված և շահառուի մահվան պատճառով մինչև 2021 թվականի մայիսի 1-ը չվճարված գումարը վճարվում է դիմողի ամուսնուն կամ 14 տարին լրացած երեխային, եթե դիմումը և անհրաժեշտ փաստաթղթերը նախարարություն են ներկայացվում մինչև 2021 թվականի հունիսի 1-ը։ Հաշվի առնելով նախագծով առաջարկվող դիմելու համար նախատեսված ժամկետների փոփոխությունները՝ նշված կետում սահմանված ժամկետների և որոշման, ինչպես նաև հավելվածի մնացած կետերում սահմանվող ժամկետների միջև կառաջանա անհամապատասխանություն:
	Ընդունվել է:
Նախագծի 1-ին կետի 6-րդ ենթակետը, 2-րդ կետի 3-րդ ենթակետի «ա» և  «ժգ»  պարբերությունները լրամշակվել են, ինչպես նաև 2-րդ կետի 3-րդ ենթակետը լրացվել է «ժդ»  պարբերությամբ:

	5. Համաձայն նախագծի 2-րդ կետի 3-րդ ենթակետի «ժգ» պարբերությամբ լրացվող «է»  ենթակետի՝ անհայտ կորած քաղաքացիական անձանց ընտանիքների դեպքում օգնության չափը սահմանվում է 1000000 դրամ: Նույն պարբերությամբ լրացվող «թ» ենթակետի համաձայն՝ եթե մինչև 2021 թվականի դեկտեմբերի 20-ը, անհայտ կորածի կարգավիճակի հստակեցման արդյունքում, շահառուի կողմից ներկայացվում է նոր դիմում, ապա միանվագ դրամական օգնության չափը հաշվարկվում է սույն ենթակետի «ա»-«զ» պարբերություններով (հաշմանդամություն ձեռք բերած կամ զոհված քաղաքացիական անձանց ընտանիքներին դեպքեր) սահմանված կարգով: Ըստ այդմ, անհայտ կորածի ընտանիքին կարող է տրամադրվել դրամական օգնություն 1000000 դրամի չափով, այնուհետև անհայտ կորածի կարգավիճակի փոփոխությամբ պայմանավորված (եթե հաստատվի, որ անհայտ կորածը զոհվել է)՝ կարող է վճարվել ևս 5000000 դրամ, մինչդեռ զոհված քաղաքացիական անձանց ընտանիքներին վճարվում է միայն 5000000 դրամ: Գտնում ենք, որ նման տարբերակված մոտեցումը խնդրահարույց է և լրացուցիչ հիմնավորման կարիք ունի:
	Ընդունվել է:
Նախագծի 2-րդ կետի 3-րդ ենթակետի «ժգ»  պարբերությամբ լրացվող  «թ»  պարբերությունը լրամշակվել է:

	6. Համաձայն նախագծի 2-րդ կետի 3-րդ ենթակետի «ժգ» պարբերությամբ լրացվող «ը»  ենթակետի՝ «եթե առկա չէ անհայտ կորած քաղաքացիական անձանց ընտանիքների անդամների (շահառուների) վերաբերյալ ճշգրտված տեղեկատվություն, ապա հաշվարկվում է միանվագ դրամական օգնության նախնական չափ՝ 200.000 դրամ, իսկ միանվագ դրամական օգնության վերջնական չափի հաշվարկումը կատարվում է 2021 թվականի դեկտեմբերի 20-ի դրությամբ: Այդ կարգավորումից պարզ չէ, թե ընտանիքի անդամների վերաբերյալ ճշգրտված տեղեկատվության բացակայության դեպքում ում է տրամադրվելու նախնական 200000 դրամը և եթե հետագայում պարզվի, որ տվյալ անձին պետք է տրամադրվեր ավելի քիչ գումար, ինչ գործընթաց է հետևելու դրան:
	Չի ընդունվել:
Օգնտագործվել է արդեն իսկ գործող իրավակիրառ պրալտիկան: Մասնավորապես նույն կարգավորումն առկա է Որոշման 6-րդ կետի 1-ին ենթակետի «զ» պարբերության մեջ, որն արդեն իսկ կիրառվում է:

	7. Նախագծում բացակայում են կարգավորումներն այն հնարավոր դեպքերի համար, երբ անհայտ կորածի ընտանիքը ստանա փոխհատուցում, սակայն նշված անձը հետագայում գտնվի, վերադառնա գերությունից կամ մահացած ճանաչվի:
	Ընդունվել է ի գիտություն:
Անհայտ կորածի հետագայում գտնվելու կամ գերեվարվածի վերադառնալու դեպքերում որևէ կարգավորում անհրաժեշտ չէ, իսկ մահացած ճանաչվելու հարցը ենթակա է քննարկման զոհվածի համատեքստում: 

	
2. ՀՀ արդարադատության նախարարություն
	24.02.2021թ.

	
	N  01/27.0.01/4499-2021

	1. «Հայաստանի Հանրապետության կառավարության 2020 թվականի դեկտեմբերի 3-ի N 1924-Լ և դեկտեմբերի 17-ի N 2082-Լ որոշումներում լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետում «որոշման» բառից հետո անհրաժեշտ է լրացնել «(այսուհետ՝ որոշում)» բառերը՝ ելնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջներից, համաձայն որոնց՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:Նույն դիտողությունը վերաբերում է նաև նախագծի 2-րդ կետին:
	Ընդունվել է:


	2. Նախագծի 2-րդ կետի 3-րդ ենթակետի «գ» պարբերությունում «ա» տառից առաջ անհրաժեշտ է լրացնել «3-րդ կետի 2-րդ ենթակետի» բառերը, իսկ «դ» պարբերությունում նույն բառերն անհրաժեշտ է լրացնել «բ» տառից առաջ:
	Ընդունվել է:


	3. Նախագծի 2-րդ կետի 3-րդ ենթակետի «ե» պարբերությունն առաջարկում ենք շարադրել հետևյալ խմբագրությամբ՝ «ե. 4-րդ կետում «պաշտպանի» բառից հետո «և» շաղկապը փոխարինել ստորակետով, «կողմից» բառից առաջ լրացնել «և Հայաստանի Հանրապետության ազգային անվտանգության ծառայության» բառերը, իսկ «զոհված» բառից հետո լրացնել «և անհայտ կորած» բառերը:
	Ընդունվել է մասամբ:
Պարբերությունը խմբագրվել է, սակայն ՀՀ ԱԱԾ-ին վերաբերող լրացումը չի կատարվել, քանի որ ՀՀ ԱԱԾ-ն չի տիրապետում անհայտ կորածների վերաբերյալ տեղեկատվությանը: Տեղեկատվությունը կտրամադրեն ՀՀ և ԱՀ մարդու իրավունքների պաշտպանները:

	
3. ՀՀ ֆինանսների նախարարություն
	24.02.2021թ.

	
	N  01/8-5/2660-2021

	1. «Հայաստանի Հանրապետության կառավարության 2020 թվականի դեկտեմբերի 3-ի N 1924-Լ և դեկտեմբերի 17-ի N 2082-Լ որոշումներում լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում է հետևյալը.
Նախագծով նախատեսվում է ընդլայնել որոշումներով սահմանված շահառուների ցանկը՝ դրանում ներառելով նաև քաղաքացիական անձանց շրջանում անհայտ կորածների ընտանիքների անդամներին:
Այդ կապակցությամբ հայտնում ենք, որ Նախագծի ընդունումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որի չափը գնահատել հնարավոր չէ համապատասխան տեղեկատվության բացակայության պատճառով:
	Չի ընդունվել:
Լրացուցիչ ֆինանսական միջոցների անհրաժեշտություն չի առաջանալու. վճարումներն իրականացվելու են քաղաքացիական անձանց շրջանում զոհվածների ընտանիքների և հաշմանդամություն ձեռք բերած անձանց համար նախատեսված ֆինանսական միջոցների հաշվին:

	2. Նախագիծ 2-ի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն:

	
4. ՀՀ տարածքային կառավարման և ենթակառուցվածքների նախարարություն

	24.02.2021թ.

	
	N  ՍՊ/15.3/4429-2021

	1. ՀՀ կառավարության որոշման նախագծի 3-րդ կետում առաջարկում ենք «սույն որոշումն ընդունվելուց հետո» բառերը փոխարինել «սույն որոշումն ուժի մեջ մտնելուց հետո» բառերով։
	Ընդունվել է:

	
5. ՀՀ ազգային անվտանգության ծառայություն

	24.02.2021թ.

	
	N 11/149


	1. Վերնագրում «ԴԵԿՏԵՄԲԵՐԻ 17-Ի» բառերից առաջ ավելացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ» բառերը:
	Ընդունվել է:


	2. Հաշվի առնելով, որ ՀՀ վարչապետի 2018 թվականի նոյեմբերի 19-ի N 1535-Ա որոշմամբ ստեղծվել է գերիների, պատանդների և անհայտ կորած անձանց հարցերով զբաղվող միջգերատեսչական հանձնաժողով, որը հաշվառում է Հայաստանի Հանրապետությունում և Ադրբեջանի Հանրապետությունում գտնվող գերիների ն ու պատանդներին, ինչպես նաև անհայտ կորածներին և որի նախագահն էլ հանդիսանում է ՀՀ պաշտպանության նախարարը, ուստի անհրաժեշտ է նախագծի 1-ին կետի 3-րդ ենթակետում , 2-րդ կետի 3-րդ ենթակետի «ե» և «է» պարբերություններում և 3-րդ կետում ՀՀ ազգային անվտանգության ծառայության փոխարեն ներառել վերոհիշյալ հանձնաժողովին կամ ՀՀ պաշտպանության նախարարությանը:

	Ընդունվել է մասամբ:
Նախագծի համապատասխան կետերում ՀՀ ազգային անվտանգության ծառայության փոխարեն ներառվել են ՀՀ և ԱՀ մարդու իրավունքների պաշտպանները:

	3. 3-րդ կետում «ընդունվելուց» բառը փոխարինել «ուժի մեջ մտնելուց» բառերով:
	

	
6. ՀՀ պաշտպանության նախարարություն
	26.02.2021թ.

	
	N ՊՆ/510/973-2021

	1. Նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:


	7. ԱՀ Մարդու իրավունքների պաշտպան
	01.04.2021թ.

	
	Ե/0052-21

	1. Նախագծի 1-ին կետի 3-րդ ենթակետում «գտնվելու վայրն անհայտ» բառերից հետո լրացնել «և գերեվարված» բառերով: ԱՀ մարդու իրավունքների պաշտպանի փաստահավաք գործունեության արդյունքում հայտնաբերվել են նաև ադրբեջանական կողմի հրապարակած տեսագրություններ, որոնք հաստատում են անձի գերեվարված լինելու հանգամանքը, ինչպես նաև Պաշտպանի ունեցած տեղեկությունների համաձայն՝ գերեվարված որոշ քաղաքացիական անձանց մասով Մարդու իրավունքների եվրոպական դատարանը կայացրել է միջանկյալ որոշումներ:
	Ընդունվել է:

	2. Նախագծի 2-րդ կետի 3-րդ ենթակետի «գ» պարբերության «մահվան փաստը հաստատող տեղեկանքի» բառերը փոխարինել «ԱՀ մարդու իրավունքների պաշտպանի փաստահավաք գործունեության արդյունքում կազմված քաղաքացիական անձանց սպանության դեպքերի վերաբերյալ միջանկյալ զեկույցում ընդգրկված լինելու հանգամանքը հավաստող տեղեկանքի» բառերով, քանի որ ԱՀ մարդու իրավունքների պաշտպանը օժտված չէ մահվան փաստը (իրավաբանական նշանակություն ունեցող փաստ) հաստատելու իրավաբանորեն ապահոված հնարավորությամբ:
	Ընդունվել է:

	3. Նախագծի 2-րդ կետի 3-րդ ենթակետի «ը» պարբերությունում, շահառուների շրջանակի հստակեցման և վճարման անհարկի ձգձգումներից խուսափելու նպատակով, նպատակահարմար եմ համարում սահմանել, որ անհայտ կորած քաղաքացիական անձանց ընտանիքների անդամների (շահառուների) վերաբերյալ տեղեկատվությունը ճշգրտվում է աջակցությունը ստանալու վերաբերյալ համապատասխան դիմումը ներկայացնելու պահից մեկ ամսվա ընթացքում (պայմանական) և իրականացվում է համապատասխան միանվագ դրամական օգնության վճարումը:
	Չի ընդունվել:

Կարգավորումը համապատասխանեցվել է զոհված քաղաքացիական անձանց ընտանիքների համար նախատեսված կարգավորումներին: Միաժամանակ, հաշվի է առնվել նաև իրավակիրառ պրակտիկան (երբեմն, հաշվի առնելով մի շարք հանգամանքներ, հնարավոր չէ պարզել ընտանիքի անդամներին):

	
[bookmark: _GoBack]8. ՀՀ Մարդու իրավունքների պաշտպան
	07.04.2021թ.

	
	01/13.7/1478-21

	1. «Հայաստանի Հանրապետության կառավարության 2020 թվականի դեկտեմբերի 3-ի N 1924-Լ և Հայաստանի Հանրապետության կառավարության 2020 թվականի դեկտեմբերի 17-ի N 2082-Լ որոշումներում փոփոխություններ և լրացումներ կատարելու մասին» ՀՀ կառավարության որոշման նախագծով ընդլայնվում է սոցիալական աջակցության շահառուների ցանկը՝ դրանում ներառելով նաև անհայտ կորած քաղաքացիական անձանց ընտանիքի անդամներին: Միաժամանակ, Նախագծի 1-ին կետով նախատեսվում է ՀՀ կառավարության 2020 թվականի դեկտեմբերի 3-ի թիվ 1924-Լ որոշումը լրացնել նոր 1.1-րդ կետով, որի համաձայն՝ նույն որոշման իմաստով անհայտ կորած են համարվում 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով գտնվելու վայրն անհայտ այն քաղաքացիական անձինք, որոնց տվյալներն առկա են ՀՀ մարդու իրավունքների պաշտպանի և ԱՀ մարդու իրավունքների պաշտպանի կողմից տրամադրված տեղեկատվության մեջ:
Մտահոգիչ է, որ չնայած Նախարարությանն ուղղված գրություններով Պաշտպանը բազմիցս հայտնել է իր դիրքորոշումն ու մտահոգությունը օրենսդրական նմանատիպ լուծումների վերաբերյալ՝ այնուամենայնիվ հերթական անգամ Մարդու իրավունքների պաշտպանը դիտարկվում է որպես սոցիալական աջակցության միջոցների տրամադրում նախատեսող Կառավարության որոշումների շահառուների հաշվառումն ու գրանցումն իրականացնող մարմին:
Ուստի, հարկ է կրկին նշել, որ Պաշտպանը չէ այն իրավասու սուբյեկտը, որը պետք է իրականացնի 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով գտնվելու վայրն անհայտ քաղաքացիական անձանց ամբողջական հաշվառումը և գրանցումը:
Մարդու իրավունքների պաշտպանի հաստատությունը չէ դրանց սկզբնական տնօրինման աղբյուրը:
Սահմանադրության 52-րդ հոդվածի համաձայն՝ յուրաքանչյուր ոք ունի (...) Սահմանադրությամբ և օրենքներով ամրագրված իր իրավունքների և ազատությունների խախտման դեպքում Մարդու իրավունքների պաշտպանի աջակցությունը ստանալու իրավունք:
Այսինքն, Մարդու իրավունքների պաշտպանին դիմելը Սահմանադրությամբ նախատեսվել է որպես իրավունք, ոչ թե պարտականություն: Մինչդեռ, նախագծային լուծումներով քաղաքացիների վրա ուղղակի պարտականություն է դրվում դիմելու Մարդու իրավունքների պաշտպանին, այլապես սոցիալական աջակցություն չեն կարող ստանալ:
Պետական որևէ կառույցին որոշակի լիազորություններ վերապահելու կամ այդ կառույցի վրա որոշակի պարտավորություններ դնելուց առաջ անհրաժեշտ է նախ ուսումնասիրել և հստակ գիտակցել տվյալ կառույցի դերը և Սահմանադրությամբ ու օրենքով նրան վերապահված լիազորությունների շրջանակը: 
Այսպես, Սահմանադրության 191-րդ հոդվածի 1-ին մասը և «Մարդու իրավունքների պաշտպանի մասին» ՀՀ օրենքի 2-րդ հոդվածի 1-ին մասը սահմանում են, որ Մարդու իրավունքների պաշտպանն անկախ պաշտոնատար անձ է, որը հետևում է պետական և տեղական ինքնակառավարման մարմինների ու պաշտոնատար անձանց, իսկ Մարդու իրավունքների պաշտպանի մասին օրենքով սահմանված դեպքերում` նաև կազմակերպությունների կողմից մարդու իրավունքների և ազատությունների պահպանմանը, նպաստում է խախտված իրավունքների և ազատությունների վերականգնմանը, իրավունքներին ու ազատություններին առնչվող նորմատիվ իրավական ակտերի կատարելագործմանը:
Այսինքն, Մարդու իրավունքների պաշտպանն իրականացնում է հետևյալ 3 սպառիչ գործառույթները.
1. Օրենքով սահմանված սուբյեկտների կողմից մարդու իրավունքների և ազատությունների պահպանում, 
2. խախտված իրավունքների և ազատությունների վերականգնմանը նպաստում,
3. իրավունքներին ու ազատություններին առնչվող նորմատիվ իրավական ակտերի կատարելագործում: 
Վերոգրյալից ակնհայտորեն ենթադրելի է, որ որևէ գործառույթ, որը չի կարող դիտարկվել վերոթվարկյալներից որևէ մեկի ներքո, չի կարող վերապահվել Մարդու իրավունքների պաշտպանին: 
Բացի այդ, բացահայտված և հիմնավորված չէ պատերազմական գործողությունների հետևանքով գտնվելու վայրն անհայտ քաղաքացիական անձանց տվյալները ենթադրյալ շահառուների կողմից Մարդու իրավունքների պաշտպանին ներկայացնելու անհրաժեշտությունը: Այսինքն, այդ տվյալներն ի՞նչ նպատակով են ներկայացվելու Պաշտպանին:
Փաստացի, նշված տվյալները ստանալով՝ Պաշտպանը, ըստ նախագծային լուծումների՝ դրանք պարզապես փոխանցելու է ՀՀ աշխատանքի և սոցիալական հարցերի նախարարությանը: Ուստի, պարզ չէ, թե ինչ տրամաբանություն է ընկած Պաշտպանի վրա նրա լիազորություններից բացարձակ չբխող տեխնիկական աշխատանք կատարելու պարտականություն դնելու հիմքում: 
Նախագծով առաջարկվող լուծումը լրացուցիչ և անարդարացի բեռ է ոչ միայն Մարդու իրավունքների պաշտպանի, այլև հենց քաղաքացիների համար, քանի որ նրանք իրենց հասանելիք սոցիալական աջակցությունն ստանալու համար ստիպված են լինելու դիմել տարբեր մարմինների, մինչդեռ կարելի է այդ աջակցությունն ստանալ միայն ՀՀ աշխատանքի և սոցիալական հարցերի նախարարությանը դիմելու միջոցով՝ առանց Պաշտպանին դիմելու անհրաժեշտության:
Մարդու իրավունքների պաշտպանը հերթական անգամ նշում է, որ դիմումի մերժումը շահառուի տվյալների՝ Հայաստանի Հանրապետության կամ Արցախի Հանրապետության մարդու իրավունքների պաշտպանների տրամադրած տեղեկատվության մեջ ներառված չլինելով պայմանավորելն իրավաչափ չէ:
Ուստի, միանշանակ է, որ միջոցառման շրջանակներում դիմումները պետք է ուսումնասիրվեն և ընթացք ստանան՝ անկախ նրանից, թե անձի հայտնած այդ նույն տվյալները Մարդու իրավունքների պաշտպանի աշխատակազմը նախապես տրամադրել է, թե ոչ:
Այսպիսով, վերոգրյալ կարգավորումների և մտահոգությունների համալիր դիտարկումը բերում է այն միանշանակ համոզման, որ ոչ Մարդու իրավունքների պաշտպանի տրամադրած տեղեկատվությամբ և ոչ էլ առհասարակ Պաշտպանին դիմելու փաստով չի կարող սահմանափակվել սոցիալական աջակցության շահառու հանդիսացող անձի՝ այդ աջակցությունն ստանալու իրավունքը: Հետևաբար, Նախագծում անհրաժեշտ է կատարել վերոգրյալից բխող համապատասխան փոփոխություններ:
	Ընդունվել է ի գիտություն:

Հարկ է նշել, որ քաղաքացիական անձանց վերաբերյալ առավել ամբողջական տեղեկատվություն առկա է ՄԻՊ-ում: Այդ իսկ պատճառով շահառուներին սոցիալական աջակցություն տրամադրելու համար նպատակահարմար է առաջնորդվել ՄԻՊ-ի տեղեկատվությամբ: Խոսքն ընդամենը պատերազմի արդյունքում տուժած անձանց սոցիալական աջակցություն տրամադրելու մասին է, որի համար առաջարկվել է հիմք ընդունել առավել ամբողջական տեղեկատվությանը տիրապետող կառույցի տեղեկատվությունը:
Միաժամանակ, որոշումներում շահառուի՝ ՀՀ կամ ԱՀ մարդու իրավունքների պաշտպանների տրամադրած տեղեկատվության մեջ ներառված չլինելով հիմքով մերժում չկա:

	2. Նախագծով հստակեցված չէ 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով գտնվելու վայրն անհայտ քաղաքացիական անձանց անհայտ կորած համարվելու կամ այդպիսին ճանաչվելու գործընթացը: 
Համեմատության համար հարկ է նշել, որ օրինակ՝ ՀՀ կառավարության 2020 թվականի դեկտեմբերի 10-ի թիվ 2001-Լ որոշման իմաստով անհայտ կորած են համարվում Ադրբեջանի Հանրապետության կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով ՀՀ պաշտպանության, արտակարգ իրավիճակների նախարարություններում, ՀՀ ազգային անվտանգության ծառայությունում կամ ոստիկանությունում գրանցված՝ գտնվելու վայրն անհայտ անձինք։
Այսինքն, Կառավարության թիվ 2001-Լ որոշումից հստակ է, որ թվարկված կառույցներում գրանցված և գտնվելու վայրն անհայտ անձինք են համարվում անհայտ կորած: Մինչդեռ, Նախագծով միայն սահմանվել է պահանջ, որ գտնվելու վայրն անհայտ անձանց տվյալներն առկա լինեն ՀՀ և ԱՀ մարդու իրավունքների պաշտպանների կողմից տրամադրված տեղեկատվության մեջ: Այսինքն, չկա որևէ կառույցում գրանցված լինելու պահանջ, ինչն անտրամաբանական է:
Կրկին անդրադառնալով Կառավարության թիվ 2001-Լ որոշմամբ նախատեսված լուծմանը՝ հարկ է նշել, որ գտնվելու վայրն անհայտ անձանց որպես անհայտ կորած գրանցելու համար ադ մարմինների ընտրությունը պատահական չէ. ՀՀ ՊՆ, ՀՀ ԱԻՆ, ՀՀ ԱԱԾ և Ոստիկանություն: Սրանք այն մարմիններն են, որոնցից յուրաքանչյուրն իր լիազորությունների սահմաններում կարող է ունենալ գտնվելու վայրն անհայտ անձանց վերաբերյալ տեղեկություններ և ըստ անհրաժեշտության՝ նաև ստուգել դրանք: 
Մինչդեռ, նախորդ կետում նշված մտահոգություններից բացի Մարդու իրավունքների պաշտպանին որպես գտնվելու վայրն անհայտ անձանց տվյալները հաշվառող դիտարկելը խնդրահարույց է նաև այն առումով, որ Պաշտպանը չունի այնպիսի գործիքակազմ, որպեսզի ստուգի անձի գտնվելու վայրն անհայտ լինելու վերաբերյալ ստացված տեղեկատվությունը: Սա կարող է հանգեցնել մի ծայրահեղ իրավիճակի, երբ Պաշտպանի աշխատակազմին ներկայացվեն անձանց տվյալներ, որոնց գտնվելու վայրն անհայտ չէ, սակայն Պաշտպանի գործառույթների բնույթը հաշվի առնելով՝ այդ տեղեկատվության հավաստիությունը չի կարող ստուգվել և դրանք կարող են ներկայացվել Նախարարություն՝ որպես ծրագրի շահառու:
Ուստի, անհրաժեշտ է լրացուցիչ կարգավորումների միջոցով հստակեցնել անձին անհայտ կորած համարելու կամ ճանաչելու գործընթացը:
	Ընդունվել է ի գիտություն:

Քաղաքացիական անձանց մասով առավել ամբողջական տեղեկատվության տիրապետում է ՄԻՊ-ը:

	3. Նախագծի 1-ին կետի 6-րդ ենթակետով նախատեսվում է միջոցառումից օգտվելու համար դիմումներ ներկայացնելու վերջնաժամկետը 2021 թվականի ապրիլի 1-ից երկարաձգել մինչև մայիսի 1-ը:
Այս կապակցությամբ հարկ է նշել, որ դիմումների ներկայացման նման սեղմ ժամկետը խնդրահարույց է նախ այն առումով, որ դեռ որոշակի չէ անձին անհայտ կորած համարելու կամ ճանաչելու գործընթացը: Քանի որ այն կարող է ժամանակատար լինել և ողջամտորեն հնարավոր չլինի Նախագծի ընդունումից հետո մինչև մայիսի 1-ը անձին ճանաչել (գրանցել) որպես անհայտ կորած:
Բացի այդ, միանշանակ կարելի է պնդել, որ միջոցառման, դրանից օգտվելու կարգի և դիմումների ընդունման ընթացակարգերի վերաբերյալ հասարակության պատշաճ իրազեկումը ևս հնարավոր չի լինի կազմակերպել նման սեղմ ժամկետներում: Ուստի, պետությունը պետք է լրացուցիչ բավարար ժամկետ նախատեսի նաև այդ նպատակի պատշաճ ապահովման համար: Հակառակ պարագայում, նախագծային լուծումներն աննպատակ կլինեն, քանի որ փաստացի կգործի անձանց որոշակի խմբի սոցիալական աջակցություն տրամադրող կարգ, որից, սակայն, շահառուները չեն կարողանա օգտվել այդ մասին կանխավ պատշաճ իրազեկված չլինելու պատճառով: 
Վերոգրյալի հաշվառմամբ՝ անհրաժեշտ է սոցիալական աջակցության միջոցառումից օգտվելու համար դիմումի ներկայացման առավել երկար ժամկետ սահմանել:
	Մասամբ է ընդունվել:

Դիմումներ ներկայացնելու վերջնաժամկետը 2021 թվականի ապրիլի 1-ից մինչև մայիսի 1-ը երկարաձգվել է պատերազմական գործողությունների հետևանքով քացաքացիական անձանց շրջանում զոհերի ընտանիքների անդամների, ինչպես նաև հաշմանդամություն ձեռք բերած անձանց համար, իսկ անհայտ կորածի դեպքում դիմումը ներկայացվում է մինչև 2021 թվականի դեկտեմբերի 20-ը (Նախագծի 2-րդ կետի 3-րդ ենթակետի «ա» պարբերություն):
Անհայտ կորածի մասով ժամկետի բացթողում առկա էր Նախագծի 1-ին կետի 6-րդ կետում, ինչը շտկվել է. կետը խմբագրվել է:

	4. Նախագծի 2-րդ կետով նախատեսվում է ՀՀ կառավարության 2020 թվականի դեկտեմբերի 17-ի թիվ 2082-Լ որոշման մեջ կատարել լրացում, ըստ որի՝ զոհված քաղաքացիական անձանց ընտանիքների դեպքում՝ դիմումը ներկայացնելու համար շահառուն, ի թիվս այլնի՝ Նախարարություն է ներկայացնում զոհվածի մահվան վկայականի կամ մահվան ակտի գրանցման վերաբերյալ տեղեկանքի կամ ՀՀ մարդու իրավունքների պաշտպանի կամ ԱՀ մարդու իրավունքների պաշտպանի կողմից  տրամադրված՝ մահվան փաստը հաստատող տեղեկանքի էլեկտրոնային լուսապատճենը:
Նորմատիվ իրավական ակտի տառացի մեկնաբանությունից ստացվում է, թե Մարդու իրավունքների պաշտպանը մահվան փաստը հաստատող տեղեկանք տրամադրող մարմին է: Մինչդեռ, անձի մահվան փաստը հաստատող տեղեկանք տրամադրող մարմինը քաղաքացիական կացության ակտերի գրանցման գործակալությունն է իր ստորաբաժանումներով:
Իսկ եթե Նախագծի հեղինակները նկատի են ունեցել այն իրավիճակները, երբ անձի մահվան փաստը հաստատող տեղեկանքը Մարդու իրավունքների պաշտպանի աշխատակազմում առկա է որպես շահառուի կողմից ներկայացված դիմումի կից փաստաթուղթ, ապա այս դեպքում էլ կարգավորման տրամաբանությունն էլ չի պահպանվում, քանի որ այդ նույն փաստաթուղթը, որը Պաշտպանի աշխատակազմ կարող է մուտքագրվել իբրև բողոքին կից փաստաթուղթ, ենթադրելի է, որ կարող է տրամադրվել հենց նույն քաղաքացու կողմից:
	Ընդունվել է:

«ՀՀ մարդու իրավունքների պաշտպանի կամ ԱՀ մարդու իրավունքների պաշտպանի կողմից  տրամադրված՝ մահվան փաստը հաստատող տեղեկանք» ձևակերպումը փոխվել է՝ հիմք ընդունելով ԱՀ ՄԻՊ-ի առաջարկությունը:





